
Viðtakandi: Umhverfis- og skipulagsráð 
Sendandi: Skrifstofa samgangna og borgarhönnunar 
 

Fyrirspurn áheyrnarfulltrúa Flokks fólksins um áhrif og afleiðingar vegna framkvæmda 
við Sæbraut í stokk 

Á fundi umhverfis- og skipulagssviðs þann 1. febrúar var lögð fram svohljóðandi fyrirspurn 
áheyrnarfulltrúa Flokks fólksins: 

Nú stendur til árið 2024 að hefja framkvæmdir við Sæbraut í stokk. Sú 
framkvæmd á að taka 3 ár og á meðan verður einungis ein akrein í hvora átt. 
Það mun þýða að álag mun aukast á aðrar brautir og mögulega Skeiðarvog 
þegar bílar eru að reyna að komast fram hjá Sæbraut. Fulltrúi Flokks fólksins 
óskar að spyrja hvort þetta hafi verið skoðað eða kannað? Nú er töluverð 
umferð bíla um Súðavog og Skeiðarárvog norðan frá. Súðavogi verður alfarið 
lokað 2024 og því mun umferð aukast um Skeiðarárvog og Skútavog og 
hugsanlega inn í hverfi. En fulltrúi Flokks fólksins óskar eftir að fá upplýsingar 
um hvert fer umferðin af Sæbraut fer? Þarf að hafa stokk frá Ártúnshöfða að 
Skeiðarárvogi? Sá stokkur mun alla vega kosta 15 milljarða. Ef að umferðin 
beinist inn í hverfi, mun þá slysahætta aukast þar? Þarf að fara í aðgerðir til 
að minnka þá hættu? 

 

Fyrirspurninni var vísað til umsagnar umhverfis- og skipulagssviðs, skrifstofu samgöngustjóra 
og borgarhönnunar þann 22. febrúar sl.  

Svar: 

Forhönnun Sæbrautar í stokk er í vinnslu og er eitt af verkefnum samgöngusáttmálans. Ekki 
hefur verið tekin endanleg ákvörðun um útfærslu akstursleiða á framkvæmdatíma en við mat 
á útfærslum verður litið til aukins álags gatna í nágrenni framkvæmdasvæðis. Til greina kemur 
að fara í aðgerðir á öðrum götum draga úr líkum á að umferð leiti inn á þær.  Reiknað er með 
að forhönnun Sæbrautarstokks ljúki í sumar. 

 

 

 

Virðingarfyllst, 
Guðbjörg Lilja Erlendsdóttir 

samgöngustjóri 
 


